
Annotatsiya:Ushbu maqolada maktabgacha ta‟lim tashkiloti 

tarbiyalanuvchilarida nutq, muloqot, o„qish va yozish malakalari 

shakllantirishning ahamiyati haqida so„z yuritilgan. 

Kalit so„zlar:Ilk qadam, nutqiy muloqot, o„qish, uzluksiz ta'lim, nutq, 

badiiy adabiyot, yozish, ta‟lim-tarbiya, to„g„ri talaffuz. 

 

Bugungi kunda ta'lim sohasiga har qachongidan ham ko'proqahamiyat 

berilmoqda. Bu esa, o'z navbatida uzluksiz ta'limningboshlang'ich qismi 

hisoblangan maktabgacha ta`lim tizimidanboshlanadi. Tadqiqotlar va ilmiy 

kuzatish natijasida inson o„z hayotidavomida oladigan barcha ma‟lumotning 

yetmish foizini beshyoshgacha bo„lgan davrda olib ulgurishi aniqlangan. 

O„zbekiston Respublikasi Prezidenti Shavkat Mirziyoyevtomonidan 2017 yil 30 

sentyabrdagi PF-5198-sonli “Maktabgacha ta‟limtizimi boshqaruvini tubdan 

takomillashtirish chora-tadbirlarito„g„risida”gi Farmoni, 2016 yil 29 dekabrdagi 

PQ-2707 “2017-2021yillarda maktabgacha ta‟lim tizimini yanada 

takomillashtirish choratadbirlari to„g„risida”gi Qarori, 2019-yil 8-maydagi 

PQ4312-son 

O„zbekiston Respublikasi maktabgacha ta‟lim tizimini 2030 – 

yilgacharivojlantirish Konsepsiyasi, O„zbekiston Respublikasi 

VazirlarMahkamasining 2020 yil 12 dekabr 802-son Maktabgacha ta‟lim 

vatarbiyaning davlat standarti hamda “Ilk qadam” Davlat o'quv 

dasturlariniamalda joriy etilishi mazkur sohani yanada 

takomillashtirishgaqaratilganligi fikrimiz dalildir. Maktabgacha ta'lim-

bolaning individual va yosh xususiyatlarini inobatga olgan holda sog„lom va 

rivojlangan shaxs bo„lib shakllanishini ta`minlovchi, uning jismoniy va psixik 

rivojlanishini ta'minlovchi, uni uzluksiz ta'limning keyingi bosqichi - maktabga 

borishiga zamin yaratuvchi, har tomonlama maqsadli yo„naltirilgan ta'lim va 

tarbiya jarayonidir. Maktabgacha ta‟lim tashkilotlarida farzandlarimizni har 

tomonlama rivojlanishida, komil inson bo„lib voyaga yetishida, nutq, muloqot, 

o„qish va yozish malakalari shakllantirish muhim ahamiyat kasb etadi. 

Maktabgacha ta‟lim tashkilotlarining “Ilk qadam” davlat o'quv dasturining 

MTT ta‟lim va tarbiya jarayonining maqsad va tamoyillari asosida bolaning 

rivojlanish sohalari kompetensiyasining 3 sohasi - nutq, muloqot, o„qish va 

yozish malakalari bo„lib ta‟lim va tarbiya jarayoni yakunida 6-7 yoshli bola: 

ona tilini eshitadi va tushunadi; ona tilida to„g„ri talaffuz, mos grammatik 

shakllar va turli gap tuzilmalaridan foydalanadi; 

chet tilini o„rganishga qiziqish bildiradi; 

chet tili bo„yicha dastlabki bilimlarini namoyish etadi; 

badiiy adabiyotga qiziqish bildiradi; 

so„zning lug„aviy ma‟nosi, bo„g„inli va fonetik tuzilishito„g„risida 

tasavvurga tushunchaga ega bo„ladi; 

gapning turli ma‟no shakllarini mustaqil ravishda tuzadi vaso„zlab bera 

oladi; 

ona tilida yozishning dastlabki malakalari va vositalaridanfoydalanishni 

biladi. 

Tarbiyalanuvchilardagi ko„plab nutqiy muloqot va 

ko„nikmalarmashg„ulotlardan tashqari vaqtlarda shakllanadi.                 

Maktabgachta‟limda bolalarning kattalar bilan muloqoti har xil faoliyat 

turlarida ro„y beradi. Mehnat jarayonida - xo„jalik-maishiy, qo„l va qishloq 

xo„jaligi mehnatida bolalarning lug„ati boyiydi, aniqlashadi va faollashadi. O„yin 

faoliyati mobaynida pedagog ularda mustaqil nutqiy faoliyatni shakllantiradi. 

Bolalarda lug„at, mashg„ulotlarda olingan bilimmustahkamlanadi va 

faollashadi. O„yinlarda pedagogning ishtirok etishilug„atning boyishiga, 

bolalarda nutqiy muloqot madaniyatinitarbiyalashga yordam beradi. Pedagog 

qurilishga oid o„yinlarni tashkiletish jarayonida bolalar uchun bir muncha qiyin 

bo„lgan so„zlarning(hajmni, miqdorni, sifati va narsalarning fazoda joylashuvini 

belgilash)katta guruhini aniqlashtiradi va faollashtiradi. Harakatchan, 

matnli,sahnalashtirish o„yinlar, musiqiy o„yinlari bola nutqining 

ifodaliliginishakllantirish, to„g„ri nafas olish, sur‟at, yaxshi diksiyani mashq 

qilishdayordam beradi. Bolalar ko„pgina o„yinlar jarayonida badiiy matnlarbilan 

tanishadilar, esda saqlab qoladilar va ularni mustaqil ravishdaqo„llay 

boshlaydilar. Bolalarda atrof olam haqidagi bilimlar didaktiko„yinlar yordamida 

mustahkamlanadi, lug„at mustahkamlanadi,aniqlashtiriladi va faollashtiriladi. 

Didaktik o„yinlar nutqiy mahorat vako„nikmalarni mashq qilishda (ibora tuzish, 

so„zni o„zgartirish, hikoyato„qish va h.k.) qo„llaniladi. Bolalar badiiy adabiyoti 

tarbiyalanuvchilarni har tomonlama rivojlantirishning qudratli vositasi bo„lib 

xizmat qiladi, u bolalar nutqini rivojlantirish va boyitishga ulkan ta‟sir 

ko„rsatadi. Bolalar kitoblari she‟riy obrazlarda bolaga jamiyat va tabiat 

hayotini, insoniy histuyg„ular va munosabatlar dunyosini ochib beradi hamda 

tushuntiradi. 

Badiiy so„z bola nutqini boyitadi, uni obrazli, ifodali qiladi,jaranglayotgan 

ona nutqning go„zalligini tushunishga yordam beradi. 

Xulosa qilib aytganda maktabgacha ta‟lim tashkilotlarida 

bolalarniyoshligidan nutqiy tarbiyalash, atrofni o„rab turgan olamdagi 

hodisalarnianglash va so„zlab berish, atrofdagilar bilan aloqalarni va 

nutqiymunosabatlarni yo„lga qo„yish hamda tilni - uning ovoz tarkibini,lug„atni, 

grammatik qurilishini oddiy anglashga asos bo„ladi. 

